
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


Ընթացիկ իրավիճակը, իրավական ակտի ընդունման անհրաժեշտությունը:
ՀՀ կառավարության 30.12.2020թ. N 2215 որոշման 21-րդ կետով սահմանված է, որ Հայաստանի Հանրապետության կառավարության 2020 թվականի օգոստոսի 4-ի «Մարդու իրավունքների եվրոպական դատարանում Հայաստանի Հանրապետության ներկայացուցչի լիազորությունների իրականացման կարգը հաստատելու մասին» թիվ 1289-Լ որոշման հավելվածի 4-րդ կետի 8-րդ ենթակետով նախատեսված վճարումները իրականացվում են ՀՀ կառավարության 2021 թվականի պահուստային ֆոնդից՝ ՀՀ վարչապետի աշխատակազմի Մարդու իրավունքների եվրոպական դատարանում Հայաստանի Հանրապետության ներկայացուցչի կողմից ՀՀ ֆինանսների նախարարությանն ուղղված համապատասխան գրության հիման վրա, որին կցվում են նույն ենթակետում նախատեսված փաստաթղթերը: Միևնույն ժամանակ որոշմամբ սահմանված չէ այն բյուջետային ծրագիրը, որի միջոցով վերոնշյալ ծախսերը հաշվառվելու են և տեղ գտնեն ՀՀ 2021 թվականի կատարման տարեկան հաշվետվության մեջ:
Առաջարկվող կարգավորման բնույթը:
Հայաստանի Հանրապետության կառավարության 2020 թվականի օգոստոսի 4-ի «Մարդու իրավունքների եվրոպական դատարանում Հայաստանի Հանրապետության ներկայացուցչի լիազորությունների իրականացման կարգը հաստատելու մասին» թիվ 1289-Լ որոշման հավելվածի 4-րդ կետի 8-րդ ենթակետի համաձայն Նախագծով առաջարկվում է վճարումների նախատեսումն ու կատարումը սահմանել «Հայաստանի Հանրապետության 2021 թվականի պետական բյուջեի մասին» ՀՀ օրենքով հաստատված բյուջետային ծախսերի ծրագրային դասակարգման 1223 «Միջազգային դատարաններում, միջազգային արբիտրաժներում և այլ միջազգային ատյաններում  ՀՀ շահերի ներկայացում և պաշտպանություն, դրանց կողմից ընդունված վճիռների և որոշումների կատարման ապահովում» ծրագրի շրջանակներում 12001 «Մարդու իրավունքների եվրոպական դատարանի վճիռների և որոշումների հիման վրա արդարացի ֆինանսական հատուցումների տրամադրում» միջոցառմամբ: 1223 «Միջազգային դատարաններում, միջազգային արբիտրաժներում և այլ միջազգային ատյաններում  ՀՀ շահերի ներկայացում և պաշտպանություն, դրանց կողմից ընդունված վճիռների և որոշումների կատարման ապահովում» ծրագրի 12001 «Մարդու իրավունքների եվրոպական դատարանի վճիռների և որոշումների հիման վրա արդարացի ֆինանսական հատուցումների տրամադրում» միջոցառումը սահմանված կարգով արտացոլել Հայաստանի Հանրապետության 2021 թվականի պետական բյուջեի կատարման հաշվետվություններում:
Նախագծի մշակման գործընթացում ներգրավված ինստիտուտները և անձինք:
Նախագիծը մշակվել է Վարչապետի աշխատակազմի կողմից:
